
Asasara Jens Napåt6K' 

lnatsisartut suleriaasianni § 37 naapertorlugu Namminersorlutik Oqartussat inissiaataat 

pillugit Naalakkersuisunut apeqquteqaateqarputit. Apeqqutitit uannit akineqartussatut 
innersuunneqarput. Apeqqutivit matuma kinguliani ataasiakkaarlugit allanneqarput, 
akissummillu malitseqarlutik. 

Aallarniutigalugu erseqqissaatigissavara, Namminersorlutik Oqartussat inissiaataat 
aamma inissianik pilersitseqqinnissamut aningaasalersuinissamut isumassarsiat pillugit 
apersorneqarninni lneqarnermut Naalakkersuisutut oqaaseqarama. 

1. Naalakkersuisut Qallunaat Naalakkersuisuanut saaffiginnereernikuuppat 
Namminersorlutik Oqartussat inissiaataasa nutarsarnissaanut 
aningaasaleeqataanissaanut? 
AKISSUT: Apeqqutinut ataatsimoorussamik akissuteqaat apeqqut 4-mi 
akissuteqaammi takuuk. 

2. Qanga Naalakkersuisut aalajangerpat Qallunaat Naalakkersuisui 
saaffigineqassasut Namminersorlutik Oqartussaat inissiaataasa 
nutarsarnissaanut akileeqataanissaanik saaffigineqassasut? 
AKISSUT: Apeqqutinut ataatsimoorussamik akissuteqaat apeqqut 4-mi 
akissuteqaammi takuuk. 

3. Kommunit suliamut ilanngunneqareerpaat? 
AKISSUT: Apeqqutinut ataatsimoorussamik akissuteqaat apeqqut 4-mi 
akissuteqaammi takuuk. 

4. Suut pitsaaqutaallutillu ajoqutaasinnaappat inissiat qallunaat nunaata 
akileeqataaffigisaannik inissiat nutarsareerlugit kommunini 
tiguneqassappata? 
AKISSUT: lneqarnermut Naalakkersuisutut lnatsisartunut aammalu 
tusagassiorfitsigut saqqummiunnikuuvakka, inissiani Namminersorlutik Oqartussat 
pigisaanni aserfallatsaaliinermut kinguaattoorutit 2,3 mia. kr. missaaniittut qanoq 

aaqqiivigineqarsinnaanerat takorloorsinnaallugu. Tamannalu takorluugaq/neriuut 
periarfissat ilaattut saqqummiuttarsimallugu. lmatullu paasiniarneqassanngilaq 
takorluugaq/anguniagaq piffissap sivikitsuinnaap iluani inissinneqarlunilu 
anguneqarsinnaasoq. 

Taamaattumik aningaasatigut kingunissaanik sukumiisumik misissuinerit 
ingerlanneqaleruttortut piareerpata aatsaat illit apeqqutit Naalakkersuisutut 
akisinnaavara aammalu susassaqartut assigiinngitsut ajornartorsiutip 

aaqqiiviginissaa siunertaralugu isumassarsiat imarisassaanik saqqummiillunga. 

lneqartummi nutaanngilisimaqisuni najugaqartut pitsaanerusuni najuqarnissaannut 
qulakkeerinninnissaq pisariaqarluinnarmat. 

5. Suut kommuninut kingunerisinnaavai kommunit tigusinissaanut 
piffissaliussaasunullu tigusinissamut? 
AKISSUT: Apeqqutinut ataatsimoorussamik akissuteqaat apeqqut 4-mi 
akissuteqaammi takuuk. 

Neriuppunga qulaani allaqqasuni apeqquteqaatitit akineqartut. 

2 


